Nafarroako Parlamentuko Eledunen Batzarrak, 2017ko otsailaren 27an egindako bilkuran, ondoko adierazpena onetsi zuen:

“1. Nafarroako Parlamentuak bat egin nahi du Gaixotasun Arraroen Nazioarteko Egunaren ospakizunarekin, eta bere borondatea erakutsi, GERNA elkartearekin eta xede bereko beste batzuekin lankidetzan aritzeko.

2. Nafarroako Parlamentuak gaixotasun arraroren bat daukaten pertsonek eta familiek bizi duten egoera dela-eta herritar guztiak sentsibilizatzearen aldeko bere konpromisoa adierazten du. Halaber, lankidetzan aritu nahi du, berari dagokion esparruan, administrazio eskudunekin eta gaixotasun horien aurkako borrokan diharduten entitateekin.

3. Nafarroako Parlamentuak aintzatetsi egin nahi ditu eta bere babesik handiena adierazi nahi die gaixotasun arraroren bat daukatenei eta haien familiei laguntzen dieten elkarteei eta fundazioei, bai eta lan hori egiten duten boluntarioei ere, egiten ari diren lan garrantzitsu hori dela-eta.”

